
 
 
 

დანართი N1 
 

მოწვევა ინტერესთა გამოხატვის თაობაზე 
სსიპ - იუსტიციის სახლში სამოგზაურო დაზღვევის  სერვისის დანერგვის შესახებ 

 
 
1. შესავალი 
სსიპ -იუსტიციის სახლი (შემდგომში - იუსტიციის სახლი) არის საქართველოს იუსტიციის 
სამინისტროს მმართველობის სფეროში მოქმედი საჯარო სამართლის იურიდიული პირი, 
რომლის საქმიანობის ძირითად მიზანს წარმოადგენს სახელმწიფო მომსახურებების 
განვითარების ხელშეწყობა, მომხმარებლისათვის სახელმწიფო და კერძო სერვისების მაღალი 
ხარისხით მიწოდება. დღეის მდგომარეობით იუსტიციის სახლი მომხმარებელს სთავაზობს 
350-ზე მეტი სერვისით მომსახურების გაწევას. აქვე აღსანიშნავია, რომ იუსტიციის სახლი 
ყოველდღიურად ზრუნავს მის მომხმარებელზე და ცდილობს განახორციელოს 
მომხმარებლისათვის შეთავაზებული  სერვისების დახვეწა/სრულყოფა და ახალი სერვისების 
დანერგვა. 
იუსტიციის სახლის მიერ მიღებულ იქნა გადაწყვეტილება განხორციელდეს იუსტიციის 
სახლის ფილიალებში სამოგზაურო დაზღვევის სერვისის დანერგვა. აღნიშნული სერვისის 
დანერგვის მიზნით, იუსტიციის სახლმა უნდა  განახორციელოს სადაზღვევო კომპანიის 
შერჩევა. 
ზემოაღნიშნულიდან გამომდინარე, ინტერესთა გამოხატვის შესახებ მოწვევით, იუსტიციის 
სახლი იწვევს სადაზღვევო კომპანიებს გამოხატონ სამოგზაურო დაზღვევის  სერვისის 
დანერგვასთან დაკავშირებით შერჩევაში მონაწილეობის მიღების სურვილი. 
 
2. აუცილებელი მოთხოვნები 
1. იუსტიციის სახლის მიერ, შემუშავებულია ის აუცილებელი მოთხოვნები, რომელებიც 
გათვალისწინებული იქნება სადაზღვევო კომპანიის შერჩევის პროცესში. კერძოდ: 
ა) იუსტიციის სახლის ფინანსური სარგებელი - ფიქსირებული პროცენტული საკომისიო 
გაყიდული პოლისების ჯამური სადაზღვევო პრემიიდან; 
ბ) სამოგზაურო დაზღვევის  კონკურენტული გასაყიდი ფასი  იუსტიციის სახლისთვის; 
გ) სამოგზაურო დაზღვევის  სერვისის დეტალური აღწერა და პირობები. 
2. სადაზღვევო კომპანიას უნდა გააჩნდეს მინიმუმ 4 წლიანი გამოცდილება სამოგზაურო 
დაზღვევის სფეროში. 
3. სადაზღვევო კომპანიამ სამოგზაურო დაზღვევის პროდუქტი უნდა შესთავაზოს 
მომხმარებლებს, რომელთათვის წინასწარ ცნობილია კონკრეტული სადაზღვევო პერიოდი 
და ასევე, იმ მომხმარებლებს, რომელთაც არ შეუძლიათ წინასწარ განსაზღვრონ, წლის 
რომელ მონაკვეთში დასჭირდებათ სამოგზაურო დაზღვევა. 
4. სადაზღვევო კომპანია ვალდებულია დააკმაყოფილოს იუსტიციის სახლის მოქმედ 
პროცედურებთან  სადაზღვევო პროდუქტის თავსებადობის შემდეგი მოთხოვნები:  
ა) სამოგზაურო დაზღვევის სერვისის თაობაზე მომხმარებლის სრულყოფილად 
ინფორმირების მიზნით, სადაზღვევო კომპანიის მიერ საინფორმაციო ბუკლეტების 
იუსტიციის სახლისთვის გადაცემა; 

ბ) სადაზღვევო პოლისში არსებული აუცილებელი ველების შესავსებად, სავალდებულოა 
სადაზღვევო კომპანიას გააჩნდეს ვებ-ზე  დაფუძნებული პროგრამა (შემდგომში - პროგრამა), 
რომელსაც უნდა გააჩნდეს შემდეგი შესაძლებლობები: 
ბ.ა) განახორციელოს საინფორმაციო ბარათის ბეჭდვა (A4 ფორმატის,)  რომელზეც 
დეტალურად არის მოცემული სერვისის პირობები; 
ბ.ბ) ოპერატორმა განახორციელოს მომხმარებლის შესახებ არსებული მონაცემების 
ელექტრონულად შევსება; 
ბ.გ) ავტომატურად განახორციელოს მომხმარებლის მიერ დასახელებული პერიოდის 
შესაბამისი სადაზღვევო პრემიის დათვლა; 
ბ.დ) პოლისის ელექტრონულად შევსების შემდგომ პროგრამიდან იბეჭდებოდეს ე.წ. 
„სამახსოვრო ბარათი“, რომელზეც დატანილი იქნება მომხმარებლის მონაცემები, პოლისის 
საიდენტიფიკაციო ნომერი, სადაზღვევო პრემიის ოდენობა, დაწესებულებები, სადაც 
მომხმარებელს შესაძლებლობა აქვს გადაიხადოს სადაზღვევო პრემია; 
ბ.ე) პოლისის შევსება განხორციელდეს ელექტრონულად, შესაბამისად, მისი გაცემაც 
(დაბეჭდვა) უნდა მოხდეს სადაზღვევო კომპანიის პროგრამიდან; 
ბ.ვ) მომხმარებლის პროგრამაში ძებნა განახორციელოს სხვადასხვა კრიტერიუმით (სახელი 
და გვარი, პირადი ნომერი, პოლისის ნომერი და ა.შ.); 
ბ.ზ) პოლისის ამობეჭდვამდე იუსტიციის სახლის ოპერატორმა, საჭიროების შემთხვევაში  
განახორციელოს პოლისის კორექტირება; 
ბ.თ) სადაზღვევო პოლისის გაუქმებაზე დაწერილი და დასკანერებული განცხადების 
ატვირთვის და სადაზღვევო კომპანიაში პასუხისმგებელი პირისთვის გაგზავნის საშუალება; 
ბ.ი) განხორციელდეს პროგრამიდან სხვადასხვა სტატისტიკის ამოღება (მაგალითად, 
გაყიდული, რეგისტრირებული პოლისების რაოდენობა ოპერატორების და პერიოდების 
მიხედვით). 
გ) სამახსოვრო ბარათები და სადაზღვევო პოლისების ბლანკები მიღება-ჩაბარებით გადაეცემა 
ყოველი თვის ბოლოს სადაზღვევო კომპანიის წარმომადგენელს. შესაბამისად, იუსტიციის 
სახლიდან დასახელებული საბუთების წამოღება უნდა უზრუნველყოს სადაზღვევო 
კომპანიამ; 
დ) სადაზღვევო კომპანიამ იუსტიციის სახლის ფილიალებში განთავსებულ  ბანკებთან  უნდა 
ააწყოს ავტომატური გადახდის სისტემა, რომლის საშუალებით მომხმარებელს ექნება 
შესაძლებლობა განახორციელოს იუსტიციის სახლის ფილიალებში განთავსებული  ბანკების 
(საქართველოს ბანკი, ლიბერთი ბანკი, თიბისი ბანკი) სალაროებში სადაზღვვეო პოლისების 
ღირებულების გადახდას, რაც ავტომატურად აისახება სადაზღვევო კომპანიის პროგრამაში; 
 ე) პოლისის ღირებულების გადახდის გარეშე არ უნდა იყოს შესაძლებელი პოლისის 
გენერირება და გაცემა სადაზღვევო პროგრამიდან; 
ვ) სადაზღვევო კომპანიამ უნდა გამოყოს შესაბამისი რაოდენობის უფლებამოსილი 
თანამშრომელი, რომლებიც დაადასტურებენ იუსტიციის სახლის ოპერატორის მიერ 
შევსებულ ელექტრონულ პოლისს და ავტომატური გადახდის სისტემის საშუალებით 
პოლისის ღირებულების გადახდის შესახებ ინფორმაციას; 
 ზ) სადაზღვევო კომპანიის უფლებამოსილი თანამშრომლის მიერ სადაზღვევო პოლისის 
დადასტურების შემდგომ უნდა იყოს შესაძლებელი პროგრამიდან პოლისის დაბეჭდვა; 
თ) ბლანკები, რომლებზეც პროგრამიდან დაიბეჭდება პოლისები, მოწოდებული უნდა იქნას 
ხელშეკრულებით განსაზღვრული ვადებით სადაზღვევო კომპანიის მიერ; 
ი) ბლანკები პერფორაციის საშუალებით უნდა იყოს დაყოფილი; 

კ) მომხმარებელმა პოლისის გაუქმების შედეგად მისი ღირებულების შესაბამისი თანხის 
დაბრუნება უნდა შეძლოს, როგორც საკუთარ საბანკო ანგარიშზე ჩარიცხვით, ასევე, 
სადაზღვევო კომპანიაში ნაღდი ანგარიშსწორებით (აღნიშნულის მითითება უნდა მოხდეს 
გაუქმების შესახებ განაცხადის დაფიქსირების დროს); 
 ლ) დაზღვევის პროგრამაში სხვადასხვა უფლებების მქონე მომხმარებლის სახელების და 
პაროლების (განაცხადის მიღების, გაცემის, რედაქტირების, წაშლის უფლების მქონე 
პროგრამის სხვადასხვა მომხმარებლის არსებობა) შექმნას უზრუნველყოფს სადაზღვევო 
კომპანიის წარმომადგენელი; 
მ) სადაზღვევო კომპანიამ უნდა უზრუნველყოს შესაბამისი თანამშრომლის გამოყოფა, 
რომელთან დაკავშირებაც შესაძლებელი იქნება ტექნიკური სირთულის/ხარვეზის დროს 
დაუყოვნებლივ. 
5. სადაზღვევო კომპანიამ უნდა უზრუნველყოს იუსტიციის სახლისთვის შესაბამისი 
რაოდენობით ბეჭდების გადაცემა. 
 
3. დამატებითი მოთხოვნები 
1. სადაზღვევო კომპანიები ვალდებულნი არიან წარმოადგინონ განაცხადი ინტერესის 
გამოხატვის შესახებ, რომელშიც მითითებული იქნება სადაზღვევო პოლისის  ღირებულება 
და პირობები, იუსტიციის სახლის ფინანსური სარგებელი და იუსტიციის სახლის მოქმედ 
პროცედურებთან  სადაზღვევო პროდუქტის თავსებადობის დეტალური აღწერილობა.   
2. სადაზღვევო კომპანიები ვალდებულნი არიან ინტერესის გამოხატვის შესახებ 
განაცხადთან  ერთად  წარმოადგინონ: 
ა) ოფიციალური სახელწოდება და მისამართი; 
ბ) ცნობა საჯარო რეესტრის ეროვნული სააგენტოდან სადაზღვევო კომპანიის ქონებაზე 
საჯარო სამართლებრივი შეზღუდვის არ არსებობის შესახებ; 
გ) ცნობა შესაბამისი საგადასახდო ორგანოდან ბიუჯეტის წინაშე დავალიანების არ 
არსებობის შესახებ; 
დ) ცნობა უფლებამოსილი ორგანოდან, რომ სადაზღვევო კომპანიის მიმართ არ 
ხორციელდება რეორგანიზაცია ან ლიკვიდაცია;  
ე) ცნობა უფლებამოსილი ორგანოდან, რომ სადაზღვევო კომპანიის მიმართ არ 
მიმდინარეობს გადახდისუუნარობის საქმის წარმოება; 
ვ) ინფორმაცია ბოლო 4 წლის განმავლობაში სამოგზაურო დაზღვევის მიმართულებით 
ანაზღაურებული ზარალის შესახებ; 
ზ) ინფორმაცია ბაზრის წილი მოზიდული პრემიის მიხედვით (2011-2015 წწ.); 
თ) სამოგზაურო პოლისების გაყიდვების სტატისტიკა  (2011-2015 წწ.); 
ი) საერთაშორისო ასისტანს კომპანიასთან გაფორმებული  ხელშეკრულების ასლი. 
3. იმ შემთხვევაში, თუ სადაზღვევო კომპანია  წინამდებარე მუხლით გათვალისწინებულ 
ინფორმაციას და დოკუმენტაციას არ წარმოადგენს ინტერესის გამოხატვის შესახებ 
განცხადების წარდგენისას, ან წარმოადგენს არასრულად, მისი კანდიდატურა არ 
განიხილება. 
 
4. ინტერესთა გამოხატვის თაობაზე განაცხადის წარდგენა 
1. ინტერესთა გამოხატვის შესახებ განაცხადი წარდგენილ უნდა იქნას 2 ნაბეჭდი, 
ხელმოწერილი ორიგინალის და ერთი ელექტრონული ასლის (PDF) სახით, რომლებიც უნდა 
იყოს მოთავსებული დალუქულ კონვერტში და უნდა ჩაბარდეს იუსტიციის სახლს  შემდეგ 
მისამართზე: ქ. თბილისი, სანაპიროს ქუჩა N2. 

 
3 

 



 
 
2. ნაბეჭდ ორიგინალსა და ელექტრონულ ასლს შორის შეუსაბამობის არსებობის 
შემთხვევაში, უპირატესობა მიენიჭება ნაბეჭდ ორიგინალს. 
 
5. სადაზღვევო კომპანიის შერჩევა 
1. ინტერესთა გამოხატვის თაობაზე განაცხადების წარდგენის შემდეგ, გამარჯვებული 
სადაზღვევო კომპანიის გამოვლენას განახორციელებს, იუსტიციის სახლის აღმასრულებელი 
დირექტორის მიერ შექმნილი კომისია. 
2. სადაზღვევო კომპანიის მიერ შეთავაზებული სადაზღვევო პოლისი უნდა 
აკმაყოფილებდეს შემდეგ პირობებს:  
2.1.ხარჯების ანაზღაურების ლიმიტი - არანაკლებ 50,000 აშშ დოლარი/ევრო, რომელიც უნდა 
მოიცავდეს შემდეგ ქვე-ლიმიტებს: 
ა) რეპატრიაცია არანაკლებ - 7,000 (აშშ დოლარი/ევრო) 
ბ) გადაუდებელი სტაციონარული მკურნალობა - არანაკლებ 30,000 (აშშ დოლარი/ევრო) 
(საწოლ-დღე არანაკლებ 800 აშშ დოლარი/ევრო) 
2.2. სამოგზაურო სადაზღვევო პროდუქტი ასევე უნდა ითვალისწინებდეს დაზღვევას 
შემდეგი სადაზღვევო რისკებისგან: 
ა) გადაუდებელი სტომატოლოგიური მკურნალობა; 
ბ) გადაუდებელი ამბულატორიული მომსახურება ფრანშიზის გარეშე. 
3. გამარჯვებული სადაზღვევო კომპანიის გამოვლენა განხორციელდება შემდეგი 
კრიტერიუმების გათვალისწინებით: 
ა) იუსტიციის სახლის ფინანსური სარგებელი (ფიქსირებული პროცენტული საკომისიო 
გაყიდული პოლისების ჯამური სადაზღვევო პრემიიდან)  - 30%; 
ბ) სადაზღვევო პოლისის ღირებულება (უპირატესობა ენიჭება დაბალ ფასს) – 20%; 
გ) პროდუქტის თავსებადობა იუსტიციის სახლის პროცედურებთან - 25%; 
დ) სადაზღვევო პოლისის პირობები (წინამდებარე დოკუმენტის მე-5 პუნქტის მე-2 ნაწილით 
გათვალისწინებული პირობები)  - 15%; 
ე) სამოგზაურო დაზღვევის მიმართულებით ანაზღაურებული ზარალი - 10%. 
4. გამარჯვებული სადაზღვევო კომპანიის გამოვლენასთან დაკავშირებით მიღებული 
კომისიის გადაწყვეტილება აისახება კომისიის სხდომის ოქმში, რომელსაც ხელს აწერენ 
კომისიის წევრები. 
5. იმ შემთხვევაში, თუ ინტერესთა გამოხატვის თაობაზე განაცხადის წარმდგენ ორ ან მეტ 
სადაზღვევო კომპანიას ზემოაღნიშნული კრიტერიუმების მიხედვით ექნებათ ერთნაირი 
შედეგი, კომისიის გადაწყვეტილების საფუძველზე, მათ განესაზღვრებათ დამატებითი ვადა 
ინტერესთა გამოხატვის თაობაზე განაცხადში აღნიშნული იუსტიციის სახლის ფინანსური 
სარგებლის კორექტირების (გაზრდის მიზნით) თაობაზე. 
6. კომისიის მიერ განსაზღვრულ ვადაში წარმოდგენილი კორექტირებული განაცხადის 
საფუძველზე, გადაწყვეტილების მიღება განხორციელდება მხლოდ ერთი - იუსტიციის 
სახლის ფინანსური სარგებლის კრიტერიუმის საფუძველზე. 
 
6. ვალდებულებისგან გათავისუფლება 
1. წინამდებარე მოწვევით, იუსტიციის სახლი არ იღებს ვალდებულებას შეარჩიოს რომელიმე 
სადაზღვევო კომპანია ან აუნაზღაუროს მას რაიმე ხარჯი. განაცხადის და შესაბამისი 
დოკუმენტაციის წარდგენა სადაზღვევო კომპანიას არ ანიჭებს  იუსტიციის სახლის მიმართ 
რაიმე მოთხოვნის წარდგენის უფლებამოსილებას იმის გამო, რომ სადაზღვევო კომპანია 
გამოეხმაურა მოთხოვნას წინადადების წარდგენაზე. 

2. ინტერესთა გამოხატვის თაობაზე მოწვევის საპასუხოდ გაწეული ყველა ხარჯი და 
ნებისმიერი შემდგომი ინფორმაციის მოთხოვნა იქნება სადაზღვევო კომპანიის ხარჯების 
ნაწილი. 
 
7. კომისიის უფლებამოსილებები 
1. იუსტიციის სახლში  სამოგზაურო დაზღვევის სერვისის დანერგვის შესახებ ინტერესთა 
გამოხატვის თაობაზე  წარდგენილ განაცხადთა განხილვის და მასთან დაკავშირებული 
საკითხებზე გადაწყვეტილებების მიღების მიზნით შექმნილი კომისია უფლებამოსილია: 
ა) სადაზღვევო კომპანიის მიერ წარდგენილ განაცხადთან დაკავშირებით მოითხოვოს 
დაზუსტება ან/და  დამატებითი დოკუმენტაციის წარმოდგენა; 
ბ) განახორციელოს ნებისმიერი სადაზღვევო კომპანიის დისკვალიფიკაცია, თუ მის მიერ 
წარმოდგენილი განაცხადი ინტერესის გამოხატვის თაობაზე არ შეესაბამება წინამდებარე 
მოწვევით განსაზღვრულ პირობებს; 
გ) განახორციელოს ნებისმიერი სადაზღვევო კომპანიის დისკვალიფიკაცია, ინტერესის 
გამოხატვის თაობაზე განცხადებაში  არსებულ ფაქტების დამახინჯების გამო. 
 
8. გამოყენებადი სამართალი 
ინტერესთა გამოხატვის შესახებ განაცხადი და დოკუმენტების წარდგენა რეგულირდება 
საქართველოს კანონმდებლობით. 

